
Referat frå møtet i fou-utvalet måndag 9. juni kl 12.15-15.00
Til stades: Oddbjørn Bukve (leiar), Jan Olav Fretland, Marit Solheim, Knut Rydgren, Tone Jørgensen, Magne Mæhle, Svein Ølnes og Georg Arnestad (sekretær). Fråverande: Hans Petter Hustveit og Veronika Hansen (studentrepresentantar)
16/08 Godkjenning av innkalling og sakliste
Det var ingen merknader til innkalling og sakliste. 
17/08 Orienteringssaker

a) Eksternt finansiert verksemd: Ass. rektor Binningsbø har sendt utkast til revidert reglement for eksternt finansiert verksemd, som skal opp til behandling i styret på møtet 19.6, til leiar og sekretær for utvalet. Utvalsleiar har meldt tilbake følgjande:
- prosjektleiarrolla må synleggjerast

- det må gå fram av kva for tenester HSF Oppdrag skal yte ”oss”

- fleksibiliteten må behaldast

Medlemmer i utvalet kan sende eventuelle merknader til utvalsleiar før styremøtet.

b) Strategirevisjon midtvegs: Etter utvalets meining bør fou-utvalet i haust ta til å drøfte mogleg revisjon av fou-strategiane, slik dei går fram av strategiplanen og seinare iverksetjingsvedtak. Dette må først drøftast med rektor, før det vert teke opp på første haustmøtet i fou-utvalet. Fretland og Bukve som vil også ta dette opp i styremøtet 19. juni, der dei begge møter.
c) Handlingsplan 2008: Skal drøftast på septembermøtet i fou-utvalet. Sekretær vender seg til medlemmene i utvalet om dette midt i august.
d) It-systema ved HSF: Sidan sist møte i fou-utvalet (14. april) har leiar/sekretær hatt nokre fruktbare runder med it-leiar om saka. Vi har tilfredsstillande ordningar når det gjeld referansesystem, program for behandling av kvantitative og kvalitative data, men manglar noko når det gjeld produksjon og tilrettelegging av kart. Vi ønskjer at it-gruppa utviklar kompetanse på rettleiing i produksjon av digitale kart. Vi bør òg ta kontakt med Avinet AS, som no har kontor på Campus, og som m.a. produserer digitale kartløysingar.
e) Årsrapport for forskingsgruppene: Desse vert lagde fram og drøfta på møtet i fou-forum 16. juni.
f) Biblioteket som observatør: Utvalsleiar og sekretær har drøfta om bibliotekleiar bør kunne få observatørstatus i fou-utvalet. Utvalet tykte dette var ein god idé. Bibliotekleiar vert derfor frå H-08 invitert til å følgje møta som observatør.
g) Kunnskapsparken i Sogn og Fjordane AS: Bukve er HSF sin representant i styret for KPSF. Bukve orienterte om verksemda til Kunnskapsparken. Utvalet vil i neste studieår (08/09) invitere Kunnskapsparken til eit utvalsmøte for å få ei nærmare orientering om verksemda til KPSF.
h) Møtedagar for fou-utvalet hausten 2008:

-  Måndag 8 september; tidspunkt fastsett seinare

-  Fredag 31 oktober kl 11.30

-  Fredag 12 desember kl 10.00
18/08  Bindingstid for doktorgradsstipendiatar
Bakgrunn: Mange som vert tilsett i stipendiatstillingar ved HSF, har permisjon frå faste stillingar som høgskulelektorar ved HSF. Bør det innførast bindingstid for desse, når dei kjem tilbake til desse stillingane etter avslutta stipendiatperiode? Saksutgreiinga vurderte spørsmålet utan å trekkje klare konklusjonar. Opplysningar frå departementet går i retning av at slike bindingstider ikkje vil vere juridisk bindande.
Drøfting: Utvalet var positiv til at HSF burde innføre bindingstid for tilsette i faste HSF-stillingar, som får finansiert doktorgradsarbeidet sitt av HSF. Dette kan samanliknast med at arbeidsgivar betalar utdanning for tilsette, og det kan koplast opp mot det faktum at høgskulelektorar som for ei avgrensa tid (fire år), går over i stipendstillingar, får behalde lektorlønna si mens dei er stipendiatar. Dette burde gi sterke moralske bindingar for dei det gjeld. Utvalet drøfta m.a. om ein kan knyte bindingstida til tilsetjingsvilkåra i stipendiatstillingane. Tilsetjing i ei fire års stipendiatstilling burde gi tre års bindingstid ved HSF, slik regelverket er for den parallelle ordninga med interne doktorgradsstipend.

Fretland og Bukve ville lufte saka på styremøtet 19. juni. Utvalet kjem tilbake til saka i haust.

19/08 Premieringsordning for vitskapleg publisering

Bakgrunn: Fleire høgskular har siste åra innført ulike former for individuelle premieringsordningar for tilsette som publiserer artiklar i tidsskrift som gir utteljing i form av publikasjonspoeng. Saksutgreiinga viste til slike ordningar ved to høgskular, og drøfta mogleg innføring av ei tilsvarande ordning ved HSF.
Drøfting: Utvalet var skeptisk til ein slik type premieringsordning. Ei eventuell ordning bør også premiere andre publikasjonar enn tidsskriftsartiklar; t.d. fagbøker, lærebøker osv. Det er andre årsaker enn premieringsordningar som gjer at folk publiserer. Det er viktigare å endre ressursfordelingsmodellen enn å innføre premiar; i dag er nemleg mesteparten av fou-løyvinga til avdelingane avhengig av studiepoengproduksjon. Avdelingane bør oppmodast om å utvikle eigne føremålstenlege ordningar. Dekanane bør leggje opp til meiningsutveksling om dette. Korleis balansere mellom ”gulrot” og ”pisk” når det gjeld å stimulere til meir publisering ved HSF?
Utvalet oppmodar dekanane/leiargruppa ved høgskulen om å gå ei runde om dette. Ein bør drøfta avdelingsvise erfaringar ved tildeling av fou-tid, kva for resultat ein oppnår, kva som stimulerer, kor enkle ordningane er å administrere osv, kva for stimuleringstiltak avdelingane har og eventuelt vil utvikle for å fremje publisering osv. Utvalet vil kome tilbake til saka etter at ho har vore drøfta i leiargruppa.

20/08 Tildeling av førstelektorstipend
Bakgrunn: Utvalet vedtok på siste møte at vi skulle lyse ut førstelektorstipend for 2008 (kr 150.000). Dette vart kunngjort på heimesida til HSF 5. mai med søknadsfrist 26 mai. Det melde seg i alt seks søkjarar:

Frå ALI:  Astrid Øydvin og Sigrid Bøyum

Frå ASF: Torkjell Sollesnes og Unni Margrethe Uren Aasen
Frå AHF: Lars Kyte og Anne-Grethe Naustdal

Rektor hadde lagt fram følgjande forslag til vedtak: Disponible midlar til førstelektorstipend 2008 vert fordelt slik:

· Astrid Øydvin, ALI vert tildelt kr 90.000

· Lars Kyte, AHF vert tildelt kr 60.000
Tone Jørgensen foreslo slik fordeling: Astrid Øydvin, ALI: kr 90.000 og Torkjell Sollesnes, ASF: kr 60.000. 
Utvalet slutta seg samrøystes til dette forslaget 

Vedtak (samrøystes):
Disponible midlar til førstelektorstipend 2008 vert fordelt slik:

· Astrid Øydvin, ALI vert tildelt kr 90.000

· Torkjell Sollesnes, ASF vert tildelt kr 60.000

21/08 Fagdag/Forskingsdagane H-2008
Saka vart utsett. Ho vil kome opp til drøfting på møtet i fou-forum måndag 16. juni.
22/08
Prosedyre for tilsetjing i open stipendiatstilling




Fou-utvalet har fått eit særskilt ansvar for å leggje opp tilfredsstillande rutinar i samband med saksbehandling av tilsetjing i den utlyste opne stipendiatstillinga. Det har kome heile 22 søkjarar til stillinga. 

Fou-utvalet vedtok følgjande saksbehandlingsprosess:

 

1)     Administrativ utsiling av dei som vi ser ikkje vil nå opp. Dette kan gjerast i ein komité med fou-leiar som sekretær. Bukve, Fretland og Rydgren er medlemmer av komiteen.

2)     Komiteen vurderer kandidatane, og hentar om nødvendig inn faglege vurderingar frå eksterne konsulentar for dei som heng med etter siling, men som ikkje allereie er ferdig vurderte. 

3)     Politisk tilsettingsprosess. Komiteen kjem med tilråding. Tilsetjing skjer som vanleg i tilsetjingsutvalet. Rektor møter her i staden for ein dekan.

23/08  Heimesider for fou
Siste vekene har det vorte arbeidd ein del med å betre kvaliteten på fou-heimesidene. Utvalet streka under følgjande:
· Det skal leggjast vekt på å informere om forskingsaktivitetar og forskingsprogram

· Forskingsadministrativ informasjon er mindre viktig

· Det bør vere mindre tekst på mange av sidene

· Informasjonen må vere sendarorientert

· Avdelingane/fagmiljøa må lage presentasjonar av fou-aktiviteten på engelsk
PAGE  

